
ЖАНРЛАРИНИНГ ТУТГАН ЎРНИ 

Аннотация: Ушбу мақолада Ўзбекистон Республикаси маданият ва санъати ривожида 
мумтоз мусиқамиз жанрларининг тутган ўрни ва бугунги кундаги аҳамияти кенг ёритилган. 
Бугунги ўзбек мусиқа санъатининг жаҳон сахналарида эришаётган ютуқлари ҳамда катта 
ашула ижрочилиги ва оилавий ансамбллар фаолияти ҳақида фикр юритилган.

Калит сўзлар: Мумтоз мусиқий мерос, бастакорлик, гастрол, концерт, қўшиқ, терма, 
лапар, ялла, кўрик-танлов.

Ўзбек мусиқа маданияти қадимий ва ранго-ранг, айни пайтда янги замон анъаналари-
ни ўзида мужассам этган холда ривож топмоқда. Бунда аввало беназир халқ мусиқаси, 
мумтоз мусиқий мерос, миллий бастакорлик ҳозирги замон бастакорлиги, шунингдек 
халқ хаваскорлиги ҳамда жўшқин оммабоп эстрада ижодиёти каби шаклан ва услубан 
нихоятда сержило жабхалар намоён бўлади. Истиқлол шарофати билан миллий-маънавий 
қадриятларимизга бўлган диққат-эътибор, унутилаёзган анъаналаримизни тарихан қисқа 
муддат ичида қайта тикланиши, муттасил тараққий эттириш мақсадидаги янгиланиш, ис-
лох этиш жараёнларида устиворлик касб этди. Шунингдек қўшни ва узоқ хорижий мамла-
катлар билан маданий-мусиқий алоқаларни ўзаро бойитиш йўлида ривожлантириш саъй-
харакатлари ҳам долзарб ахамиятга эга бўлди.

Бугунги ўзбек мусиқа санъатининг жаҳон сахналарида эришаётган ютуқлари таҳсинга 
сазовордир. Бунга, хусусан, Ўзбекистан композиторлари асарларининг йирик ва нуфузли 
хорижий ижрочи жамоалари репертуарларидан ўрин олиши, етук санъаткорларимиз — 
Турғун Алиматов АҚШ, Абдухошим Исмоилов АҚШ, Франция, Германияда, Муножот 
Йулчиева Францияда, Юлдуз Усмонова Голландия ва Германияда, Насиба Абдуллаева ва 
«Ялла» ансамбли АҚШда, Миллий симфоник оркестри Туркияда, «Сўғдиёна» ўзбек халқ 
чолғулари камер оркестри Испания, Голландия, Германия мамлакатларида муваффақият 
қозонган гастрол ва концертлари ёрқин мисолдир. Шунингдеқ ушбу ўн йиллик даврида 
элликдан ортиқ ёш истеъдодли созанда ва хонандалар нуфузли Халқаро танловларнинг 
совриндорлари бўлишди. Улар орасида пианино ижрочилари — Улуғбек Полвонов 
(Португалия, 1991; Италия, 1996; Германия, 1996; Грузия, 1997; АКШ, 1998), Гулнора Али
мова (Франция, 1993; Португалия, 1994; АКШ, 1995), Наргиза Алимова (Италия, 1996; 
Белоруссия, 1996; Шимолий Корея, 1997), Ирина Гульзарова (Италия, 1997; Италия, 1999; 
Украина, 2000), Рустам Абдуллаев (Греция, 2000), хонандалар — Анна Гузаирова (Италия, 
1993), Сайда Мамадалиева (Шимолий Корея, 1996), Севара Назархонова (Болгария, 1999), 
камонлиторли чолғу ижрочилари — Дилшод Назаров (виолончель, Франция, 1999), Суннат 
Иброхимов (виолончель, қозоғистон, 2001), Марина Саркисова (скрипка, Туркия, 2000), 
Анастасия Юденич (скрипка, Франция, 2001), дамли чолғу ижрочиси — Али Измайлов 
(қозоғистон, 1995) ва бошқалар бор.

Маълумки, ўзбек халқининг маънавий гўзаллиги асрлар қаъридан келаётган куй-
охангларида ўзининг ажойиб, бетакрор бадиий инъикосини топтан. Уламоларимиз берган 
таъ-рифлардан бирига кура, мусиқа — инсон рухининг озиридир. Бинобарин, миллий 
мусиқа куп асрлар давомида аждодларимиз бой маънавиятининг, теран тафаккурининг, 
баркамол рухиятининг садолардаги жонли ифодаси ва, айни пайтда, янги, буюк давлат 
бунёдкори бўлмиш жамиятимизнинг рух, қуввати ва жон озиридир.

Мустақиллик йиллари ўзбек анъанавий мусиқасига эътибор янада кучайди. Миллий 
қадриятлар, урф-одатлар ва маросимларнинг тикланиши мусиқа сохдсида хам анча 
ўзгаришларга сабаб бўлди. қадимий миллий мусикамиздаги бой бадиий-тасвирий воситалар 
билан бир қаторда, янги жанр ва турларини ўзлаштириш натижасида ўзбек мусиқа санъа
ти яна ҳам юксак даражага кўтарилди. Шу боисдан республика миқёсида кўплаб кўрик-
танловлар ташкил қилинмоқда. Хусусан, ушбу ўн йилликда катта ашула ижрочилиги 

ва оилавий ансамбллар (Қўқон, 1991; Шахрисабз, 1994), «Алла» ижрочилари (Тошкент,  
1992, 1998, 2000; Марғилон, 1996), туй-маросим қўшиқлари ижрочилари (Тошкент, 1993), 
фольклор-этнографик жамоалари «Чашма» танлови (Тошкент, 1994), «Истеъдод» номли 
ёш хонандалар (Тошкент, 1995), бахши-шоирлар (Денов, 1991; Нарпай, 1993; Тошкент, 
1997; Термиз, 1999), мақом ижрочилари ва халқ чолғулари ансамбллари (Шахрисабз, 1996), 
«Бархаёт сиймолар» (Тошкент, 1997, 1998), оилавий ансамбллар (Жиззах, 1998), фольклор-
этнографик ансамбллари (Тошкент, 1999), М.Узоқов ва Ж.Султанов номидаги ёш хонандалар  
(Марғилон, 1999), Хожи Абдулазиз Расулов номидаги ёш хонандалар (Самарқанд, 1997), 
Комилжон Отаниёзов номидаги ёш хонандалар (Урганч, 2001), Ю. Ражабий номидаги IV 
Халқаро ва V Республика Мақом ижрочилари (Тошкент, 1995, 1999), оилавий ансамбллар 
(1995) ва фольклор-этнографик жамоалари (1996), телефестиваллар шулар жумласидандир.

Шу билан бирга, қўшиқ, терма, лапар ва яллаларимиз бутун Ўзбекистон бўйлаб ўтказил 
аётган катта байрамларда, айниқса, Мустақиллик Наврўзга бағишланган тантана ва оммавий 
сайилларда, таниқли ва ёш санъаткор-хаваскорлар иштирокида берилган турфа концерт-
томошаларда хам ўзининг ёрқин ифодасини топмоқда.

